ՀԱՅՏԱՐԱՐՈՒԹՅՈՒՆ
Նախաորակավորման հայտարարության պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի 04.04.2025թ-ի թիվ 1.2 որոշմամբ և հրապարակվում է 
«Գնումների մասին» ՀՀ օրենքի 24-րդ հոդվածի համաձայն
Ընթացակարգի ծածկագիրը ՀՀ ԱՆ ԵՄԱՊՁԲ-2025/31
Առողջապահության նախարարության կարիքների համար մարզային բժշկական կենտրոնների հագեցման համար անհրաժեշտ բժշկական սարքավորումների ձեռքբերման նպատակով             կազմակերպված ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2025 թվականի ապրիլի 2-ին ստացված հարցադրումները և դրանց վերաբերյալ 2025 թվականի ապրիլի 4-ին տրամադրված պարզաբանումները`

Հարցադրում N 1 
Նախաորակավորման հայտարարության 3-րդ կետում նշվում է․ «Որպես նմանատիպ փորձառությունը հիմնավորող փաստաթուղթ, մասնակիցը ներկայացնում է  նախկինում կատարած պայմանագրի (համաձայնագրերի, պայմանագրերի) պատճենները, իսկ դրանց պատշաճ կատարումը գնահատելու համար` տվյալ պայմանագրի կողմերի հաստատած, պայմանագրի (համաձայնագրի)՝ սահմանված ժամկետում կատարումը հավաստող ակտի (հանձնման-ընդունման արձանագրություն կամ պայմանագրով նախատեսված փաստաթուղթ) պատճենը կամ տվյալ պայմանագրի կատարումն ընդունած կողմի գրավոր հավաստումը», սակայն նույն հայտարարության 14-րդ կետում, որտեղ արտացոլված է նախաորակավորման հայտով ներկայացվող փաստաթղթերի ցանկը, բացակայում է պայմանագրի/երի ներկայացման պահանջը։
Հաշվի առնելով վերոգրյալը՝ խնդրում եմ պարզաբանել, թե արդյոք նախաորակավորման հայտով մասնակիցները պետք է ներկայացնեն նախկինում կատարված պայմանագիր/եր և վերջիններիս պատշաճ կատարումը հավաստող փաստաթղթեր։

Պարզաբանում N 1
Նախաորակավորման հայտարարության  14-րդ կետի 3-րդ ենթակետով նշված է, որ հայտով ներկայացվում է «իր կողմից հաստատված հայտարարություն՝ սույն հայտարարությամբ սահմանված որակավորման չափանիշի պահանջներին իր համապատասխանության մասին` համաձայն հավելված 2-ի»: Հավելված 2-ով սահմանված է, որ «Որպես նմանատիպ փորձառությունը հիմնավորող փաստաթուղթ, մասնակիցը ներկայացնում է  նախկինում կատարած պայմանագրի (համաձայնագրերի, պայմանագրերի) պատճենները, իսկ դրանց պատշաճ կատարումը գնահատելու համար` տվյալ պայմանագրի կողմերի հաստատած, պայմանագրի (համաձայնագրի)՝ սահմանված ժամկետում կատարումը հավաստող ակտի (հանձնման-ընդունման արձանագրություն կամ պայմանագրով նախատեսված փաստաթուղթ) պատճենը կամ տվյալ պայմանագրի կատարումն ընդունած կողմի գրավոր հավաստումը», ուստի նախաորակավորման հայտով ներկայացվում է ինչպես հայտարարություն մասնագիտական փորձառության վերաբերյալ, այնպես էլ նախկինում կատարված պայմանագիր/եր և վերջիններիս պատշաճ կատարումը հավաստող փաստաթղթեր։
Հարցադրում N 2

Նախաորակավորման հայտարարության Հավելված N 3.1-ում ներկայացված են յուրաքանչյուր չափաբաժնի համար պահանջվող նախկինում կատարված պայմանագրի/երի նվազագույն գնի չափը, բայց հստակ չէ, թե քանի պայմանագրով կարող է մասնակիցը բավարարի նվազագույն շեմին․ օրինակ 1-ին չափաբաժնով պահանջվող նվազագույն շեմը 300մլն ՀՀ դրամն է, կարող է արդյոք մասնակիցը ներկայացնել թվով 10-ը պայմանագիր, որոնց հանրագումարը կկազմի 300մլն ՀՀ դրամ, թե անհրաժեշտ է ներկայացնել մեկը՝ առնվազն 300մլն ՀՀ դրամի չափով։
Հաշվի առնելով վերոգրյալը՝ խնդրում եմ բոլոր չափաբաժինների մասով պարզաբանել նախկինում պատշաճ կատարված պայմանագրերի առավելագույն քանակը։

Պարզաբանում N 2

Պայմանագրերի քանակը սահմանափակված չէ, մասնակիցը կարող է ներկայացնել մեկից ավելի պայմանագիր:
Հարցադրում N 3

Նախաորակավորման հայտարարության Հավելված N 3.1-ում ներկայացված է, որ նախկինում պայմանագրերը պետք է պատշաճ կատարված լինեն նախորդ 24 ամիսների ընթացքում, բայց պարզ չէ ինչին նախորդող 24 ամիսների ընթացքում՝ օրինակ նախաորակավորման հայտը ներկայացնելու ամսաթվին, թե վերջնական հայտը ներկայացնելու ամսաթվին, թե, օրինակ, հայտը ներկայացնելու տարվան նախորդող տարվանից 24 ամիսների ընթացքում։

Հաշվի առնելով վերոգրյալը՝ խնդրում եմ պարզաբանել թե ինչին նախորդող 24 ամիսների ընթացքում մասնակիցը պետք է կատարած լինի նմանատիպ պայմանագիրը։

Պարզաբանում N 3

Նախաորակավորման հայտը ներկայացնելու ամսաթվին նախորդող 24 ամիսների ընթացքում։

Հարցադրում N 4

Նախաորակավորման հայտարարության Հավելված N 3.1-ում ներկայացված է, որ մասնակիցը պետք է ներկայացնի «սարքավորումների ՀՀ բուժհաստատություններին մատակարարման և երաշխիքային սպասարկման փորձ»։ Խնդրում եմ պարզաբանել երաշխիքային սպասարկման փորձ ասելով արդյոք ի նկատի ունեք մատակարարված սարք, որի օրինակ մեկ տարվա երաշխիքային սպասարկումը ավարտվել է։ Արդյոք մատակարարման և երաշխիքային սպասարկման փորձը պետք է ներկայացվի մեկ պայմանագրի շրջանակներում, թե օրինակ մատակարարումը կարող է իրականացված լինի մի պայմանագրով, իսկ երաշխիքային սպասարկումը մեկ այլ պայմանագրով և արդյոք երաշխիքային սպասարկման փորձը նույնպես նախորդ 24 ամիսների ընթացքում մատակարարված ապրանքների համար պետք է ներկայացվի, թե, օրինակ, կարելի է ավելի վաղ մատակարարված ապրանքի մասով ներկայացնել, սակայն որի երաշխիքային սպասարկումն իրականացվել է նախորդ 24 ամիսների ընթացքում։

Պարզաբանում N 4

«Սարքավորումների ՀՀ բուժհաստատություններին մատակարարման և երաշխիքային սպասարկման փորձ»-ի առկայությունը ենթադրում է հայտը ներկայացնելու ամսաթվին նախորդող 24 ամիսների ընթացքում թե΄ մատակարարված սարքավորումներ, որոնց երաշխիքային սպասարկման ժամկետն արդեն իսկ ավարտվել է և թե΄ մատակարարված սարքավորումներ, որոնց երաշխիքային սպասարկումը դեռևս ընթացքում է և որը կատարվում է պատշաճ կերպով։

Հարցադրում N 5

Նախաորակավորման հայտարարության Հավելված N 3.1-ում բոլոր չափաբաժինների մասով պահանջվում է «Արտադրողի կողմից հավաստագրված սպասարկման կենտրոնի առկայություն Հայաստանում »։ Խնդրում եմ պարզաբանել, թե արդյոք նշված պահաջը նշանակում է, որ մասնակիցը պետք է հավաստագրված լինի արտադրողի կողմից իրականացել սպասարկման ծառայություններ իրականացել ՀՀ տարածքում, որովհետև եթե պահանջը վերաբերվում է ՀՀ տարածքում գործող առանձին կենտրոն ունենալուն, որը զբաղվում է միայն սպասարկումով, ապա կարծում ենք, որ նմանատիպ պահանջին ՀՀ-ում որևէ ընկերություն չի կարող բավարարել։

Պարզաբանում N 5

Մասնակիցը պետք է հավաստագրված լինի արտադրողի կողմից իրականացել սպասարկման ծառայություններ ՀՀ տարածքում։ ՀՀ տարածքում որպես առանձին իրավաբանական անձ գործող սպասարկման կենտրոնի առկայությունը պարտադիր պայման չէ։

Հարցադրում N 6

Նախաորակավորման հայտարարության Հավելված N 3.1-ում բոլոր չափաբաժինների մասով պահանջվում է «Սպասարկման կենտրոնում աշխատող արտադրողի կողմից հավաստագրված ոչ պակաս քան 2 ինժեներ»։ 

Հաշվի առնելով վերոգրյալը և սույն պարզաբանման հարցման 5-րդ կետը՝ խնդրում եմ պարզաբանել, արդյոք սույն պահանջը նշանակում է, որ մասնակիցը պետք է ունենա առնվազն 2 ինժեներ, որոնք մշտական հիմունքներով (աշխատանքային պայմանագրերով, այլ ոչ ծառայությունների մատուցման պայմանագրերով) աշխատում են մասնակից ընկերությունում։

Պարզաբանում N 6

Նախաորակավորման հայտարարության Հավելված N 3.1-ում «Սպասարկման կենտրոնում աշխատող արտադրողի կողմից հավաստագրված ոչ պակաս քան 2 ինժեներ» որակավորման չափնիշի պահանջ սահմանված է միայն 1-3 չափաբաժինների համար և ընդունելի է թե΄ աշխատանքային պայմանագրով և թե΄ ծառայությունների մատուցման պայմանագրով աշխատող ինժեներների կողմից ծառայությունների մատուցումը։ 
Հարցադրում N 7

Նախաորակավորման հայտարարության Հավելված N 3.1-ում բոլոր չափաբաժինների մասով պահանջվում է «Սպասարկման կենտրոնում աշխատող արտադրողի կողմից հավաստագրված ոչ պակաս քան 2 ինժեներ»։

Մեր կարծիքով սույն պահանջն օբյեկտիվորեն արդարացված է 1-ին և 2-րդ չափաբաժինների համար, քանի որ նշված չափաբաժիններով սահմանված սարքավորումները սպասարկելը անհամեմատ ավելի բարդ է և ժամանակատար, քան 3-րդ չափաբաժնով սահմանված սարքավորումը։ Վերջինիս սպասարկման համար (նույնիսկ մեծ քանակի պարագայում) կարծում ենք 1 հավաստագրված ինժեները բավարար է։

Հաշվի առնելով վերոգրյալը՝ առաջարկում ենք 3-րդ չափաբաժնի մասով պահանջը վերանայել։

Պարզաբանում N 7

Պահանջը վերանայման ենթակա չէ։ 2 ինժեների առկայության պահանջը հիմնավորված է ոչ թէ սարքավորման սպասարկման բարդությամբ և ժամանակատարությամբ, այլ ինժեներներից մեկի ժամանակավոր բացակայության պարագայում (արձակուրդ, գործուղում, բուժում և այլն) սահմանված ժամկետներում երաշխիքային սպասարկումն իրականացնելու հնարավորությունը ապահովելու անհրաժեշտությունով։

Հարցադրում N 8

Պատվիրատու ՀՀ առողջապահության նախարարության  թիվ`  ՀՀ ԱՆ ԵՄԱՊՁԲ-2025/31  ծածկագրով գնման ընթացակարգի երկու փուլով մրցույթի գնահատող հանձնաժողովի 2025 թվականի մարտի 24-ի N 1 որոշմամբ և հրապարակվել է ՀԱՅՏԱՐԱՐՈՒԹՅՈՒՆ ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ՄԱՍԻՆ որում ի թիվս այլ պահանջների Հավելված  N 3.1-ում  բոլոր չափաբաժինների գ կետում նշված է ՀՀ բուժհաստատություններին մատակարարման և երաշխիքային սպասարկման փորձ .

«Գնումների մասին» ՀՀ օրենքի 13-րդ հոդվածի 2-րդ մասի համաձայն 

 Գնման առարկայի բնութագրերը`

1) պետք է մրցակցության հավասար պայմաններ ապահովեն հնարավոր մասնակիցների համար.

2) չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը.

3) պետք է լինեն օբյեկտիվորեն հիմնավորված և համարժեք լինեն այն կարիքին, որի բավարարման նպատակով կատարվում է տվյալ գնումը.

4) ներառում են գնման առարկայի մասնագրի, տեխնիկական տվյալների, իսկ աշխատանքների դեպքում` նաև աշխատանքների ծավալաթերթի, ժամանակացույցի և այլ ոչ գնային պայմանների ամբողջական և համարժեք նկարագրությունը:

Նախաորակավորման փուլին «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի նախաորակավորման ընթացակարգին մասնակցելու հավասար իրավունք:

Հաշվի առնելով վերոգրյալը խնդրում եմ պարզաբանել
Պատվիրատուի  որ օբյեկտիվորեն հիմնավորված պահանջով է պայմանավորված ՀՀ բուժհաստատություններին մատակարարման և երաշխիքային սպասարկման փորձի պարտադիր պայմանը և արդյոք այդ պահանջը օտարերկրյա իրավաբանական անձի դեպքում կարող է բավարարվել ՀՀ-ից դուրս գտնվող բուժհաստատություններին մատակարարման և երաշխիքային սպասարկման փորձով:

Պարզաբանում N 8
«Գնումների մասին» ՀՀ օրենքի 13-րդ հոդվածի 2-րդ մասի դրույթները վերաբերվում են գնման առարկայի բնութագրին ոչ թե հնարավոր մասնակիցների որակավորման չափորոշիչներին։ Ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, հրավերով սահմանված որակավորման չափորոշիչներին համապատասխանելու դեպքում ՀՀ ռեզիդենտների նման ունի նախաորակավորման ընթացակարգին մասնակցելու հավասար իրավունք, ուստի օտարերկրյա իրավաբանական անձը ևս կարող է  մասնակցել գնման ընթացակարգին ՀՀ բուժհաստատություններին մատակարարման և երաշխիքային սպասարկման փորձի առկայությամբ:

Հարցադրում N 9

Հրավերում նշված Մասնակիցների կողմից ներկայացվող որակավորման չափանիշների պահանջները ինչպե՞ս են ստուգվելու, ի՞նչ չափանիշներ են կիրառվելու։

Պարզաբանում N 9

Նախաորակավորման հայտով որակավորման չափանիշներից պետք է ներկայացվեն մասնագիտական փորձառություն չափանիշը, որին Որպես նմանատիպ փորձառությունը հիմնավորող փաստաթուղթ, պետք է կցվեն նախկինում կատարած պայմանագրի (համաձայնագրերի, պայմանագրերի) պատճենները, իսկ դրանց պատշաճ կատարումը գնահատելու համար` տվյալ պայմանագրի կողմերի հաստատած, պայմանագրի (համաձայնագրի)՝ սահմանված ժամկետում կատարումը հավաստող ակտի (հանձնման-ընդունման արձանագրություն կամ պայմանագրով նախատեսված փաստաթուղթ) պատճենը կամ տվյալ պայմանագրի կատարումն ընդունած կողմի գրավոր հավաստումը: Մասնակիցը կհամարվի նախաորակավորված նախաորակավորման հայտարարության պահանջներին բավարար գնահատված հայտ ներկայացնելու պարագայում: Որակավորման մնացած չափանիշների համար Հավելված 1-ով մասնակիցը հավաստում է, որ ներկայացնում է հայտ հրավերի պահանջներին համապատասխան, հիմնավորող փաստաթղթերը կներկայացվեն 2-րդ փուլի հայտով, որոնց պահանջը հստակ կսահմանվի 2 փուլի հրավերով:
Հարցադրում N 10

Ի՞նչ հավաստիացում է անհրաժեշտ Հայաստանում  Արտադրողի կողմից հավաստագրված սպասարկման կենտրոնի առկայությունն հավաստելու համար։

Արդյո՞ք կազմվելու է ստուգող  հանձնաժողով՝ կենտրոնի առկայություն ստուգման համար։

Պարզաբանում N 10

Հավաստիացնող փաստաթղթերի պահանջը և գնահատման կարգն ու սկզբունքները կսահմանվեն 2-րդ փուլի վերջնական հրավերով:

Հարցադրում N 11

Սպասարկման կենտրոնում աշխատող արտադրողի կողմից հավաստագրված ոչ պակաս քան 2 ինժեներ։ 

Արտադրողի կողմից տրամադրված հավաստագրերի ստույգությունը ի՞նչ  եղանակով է ստուգվելու գնահատող հանձնաժողովի կողմից։

Պարզաբանում N 11

Հավաստիացնող փաստաթղթերի պահանջը և գնահատման կարգն ու սկզբունքները կսահմանվեն 2-րդ փուլի վերջնական հրավերով:

Հարցադրում N 12
Սարքավորումների փոխարինող ֆոնդի առկայություն Հայաստանի տարածքում։

Ի՞նչ ծավալի, քանակի կամ չափման միավորների մասին է խոսքը գնում։ 

Գնահատող հանձնաժողովը ի՞նչպես  է գնահատելու փոխարինվող ֆոնդի իրական առկայությունը Մատակարարի պահեստում։
Պարզաբանում N 12
Նախաորակավորման հայտով նշված ֆոնդի առկայության վերաբերյալ հիմնավորումներ և փաստաթղթեր ներկայացնելու պահանջ առկա չեն, պահանջները հստակ կներկայացվեն 2-րդ փուլի հրավերով: 

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ԱՆ ԵՄԱՊՁԲ-2025/31 ծածկագրով գնահատող հանձնաժողովի քարտուղար Արմինե Գալուստյանին:

Հեռախոս` 060 80-80-03 (1702), 091 82 82 09

Էլեկտրոնային փոստ` armine.galustyan@moh.am 

ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողով
Պատվիրատու` Առողջապահության նախարարություն
PAGE  

